
MAKTABGACHA TA’LIM 
TASHKILOTI VA OILA 

HAMKORLIGI AHAMIYATINING 
RIVOJLANGAN XORIJIY 

MAMLAKATLAR TAJRIBASI 
ASOSIDA TAHLILI

Oripova A’lo O‘ktam qizi
Guliston davlat pedagogika instituti tayanch doktoranti

Annotatsiya: Mazkur maqolada maktabgacha ta’lim tashkiloti va oila hamkorligining mazmuni, ahamiyati hamda uni 
rivojlangan xorijiy mamlakatlar tajribasi asosida tashkil etish mexanizmlari tahlil qilingan. Shvetsiya, Finlyandiya, AQSH 
va Turkiya misolida ota-onalar bilan samarali hamkorlikning zamonaviy shakllari yoritilgan. Tadqiqot natijasida oila va 
maktabgacha ta’lim tashkiloti o‘rtasida uzviy hamkorlikni yo‘lga qo‘yish bolaning har tomonlama rivojlanishida muhim omil 
ekanligi asoslab berilgan.

Kalit so‘zlar: maktabgacha ta’lim, oila, hamkorlik, xorijiy tajriba, pedagogik jarayon, bola rivojlanishi, innovatsiya.
Abstract: This article analyzes the content, significance, and organizational mechanisms of cooperation between pre­
school educational institutions and families based on the experience of developed foreign countries. Using the examples 
of Sweden, Finland, the United States, and Türkiye, the study highlights modern approaches to effective parent–institu­
tion collaboration. The findings demonstrate that establishing close cooperation between families and preschool educa­
tional institutions is a key factor in ensuring the comprehensive development of children.

Key words: preschool education, family, cooperation, international experience, pedagogical process, child development, 
innovation.
Аннотация: В данной статье проанализированы содержание, значение и механизмы организации сотрудниче­
ства между дошкольной образовательной организацией и семьёй на основе опыта развитых зарубежных стран. 
На примере Швеции, Финляндии, США и Турции раскрыты современные формы эффективного взаимодействия с 
родителями. По результатам исследования обосновано, что налаживание тесного сотрудничества между семьёй 
и дошкольной образовательной организацией является важным фактором всестороннего развития ребёнка.

Ключевые слова: дошкольное образование, семья, сотрудничество, зарубежный опыт, педагогический процесс, 
развитие ребёнка, инновации.

KIRISH
Maktabgacha ta’limning hozirgi holati haqida gapirganda, mavjud qiyinchiliklarga qaramay, u xalqimizning 

eng yaxshi an’analarini saqlab qolishga muvaffaq bo‘lganini alohida ta’kidlash lozim. Pedagogik jarayon 
bolani har tomonlama rivojlantirishning barcha asosiy yo‘nalishlarini, jumladan, jismoniy tarbiya, atrof-muhit 
bilan tanishtirish, badiiy-estetik tarbiya va boshqalarni o‘z ichiga oladi. Bolalar salomatligini muhofaza qilish va 
mustahkamlash bo‘yicha chora-tadbirlar tizimi yo‘lga qo‘yilgan, komplekslik prinsipi saqlanib, pedagogik jara­
yonning turli jihatlarini uyg‘unlashtiruvchi dasturlar qo‘llanilmoqda.

Bugungi kunda mamlakatimizda maktabgacha ta’lim tashkiloti va oila o‘rtasidagi hamkorlikning ahami­
yati ortib borayotganiga qaramay, ushbu jarayon ko‘pincha tizimsiz va metodik jihatdan yetarli darajada 
asoslanmagan holda tashkil etilmoqda. Natijada ota-onalarning ta’lim-tarbiya jarayonidagi ishtiroki sustlashib, 
bolalarning har tomonlama rivojlanishiga salbiy ta’sir ko‘rsatmoqda. Shu jihatdan, mazkur tadqiqot doirasida 
rivojlangan xorijiy mamlakatlar tajribasi asosida samarali hamkorlik mexanizmlarini o‘rganish dolzarb masala 
hisoblanadi. Shu o‘rinda bolalarning ta’lim va tarbiyasini samarali tashkil etishda faqatgina ta’lim tashkilotlari 
emas, balki oiladagi muhit hamda unda shakllangan va shakllanmagan qadriyatlarning ta’sirini ham inobatga 
olgan holda ish olib borish lozim.

MAVZUGA OID ADABIYOTLAR SHARHI
Ma’lumki,  MTTdagi  bolalar, ota-onalar va pedagog xodimlar maktabgacha ta’lim jarayonining asosiy 

ishtirokchilaridir. O‘zbekiston Respublikasi Konstitutsiyasining 77-moddasida ota-onalar va ularning o‘rnini 
bosuvchi shaxslar o‘z farzandlarini voyaga yetguniga qadar boqishi, ularning tarbiyasi, ta’lim olishi, sog‘lom, 
to‘laqonli va har tomonlama kamol topishi to‘g‘risida g‘amxo‘rlik qilishga majbur ekanligi belgilab qo‘yilgan.[1]

Bolaning qonuniy vakillari bolaning huquqlari va qonuniy manfaatlarini himoya qilish, o‘z bolasi uchun 
maktabgacha ta’lim shaklini hamda ta’lim olish tilini tanlash, maktabgacha ta’lim tashkiloti ma’muriyatidan 
maktabgacha ta’lim va tarbiya to‘g‘risidagi qonun hujjatlarida nazarda tutilgan zarur shart-sharoitlar ta’min­
lanishini talab qilish, maktabgacha yoshdagi bolani rivojlantirish, unga maktabgacha ta’lim va tarbiya berish 
masalalari yuzasidan davlat organlariga murojaat qilish, bolaga nisbatan hurmat bilan munosabatda bo‘lishni 
talab qilish, maktabgacha ta’lim tashkilotidagi ta’lim-tarbiya jarayonining tashkil etilishida ishtirok etish, davlat 
maktabgacha ta’lim tashkilotining kuzatuv kengashi tarkibini saylash va unga saylanish, shuningdek, qonun 
hujjatlariga hamda shartnomaga muvofiq boshqa huquqlarga ham ega bo‘lishi mumkin.

Bolaning qonuniy vakillari bolaning jismoniy sog‘lig‘i va ruhiy holati haqida g‘amxo‘rlik qilishi, uning tabiiy 
qobiliyatlari, qiziqishlari va iste’dodlarini rivojlantirish uchun zarur shart-sharoitlar yaratishi, bolaning maktab­
gacha ta’lim tashkilotlarida maktabgacha ta’lim va tarbiya olishiga ko‘maklashishi yoki uning oilada ta’lim va 
tarbiya olishini ta’minlashi, maktabgacha ta’lim tashkilotlaridagi ta’lim-tarbiya jarayonining boshqa ishtirokchi­
larining sha’ni, qadr-qimmati va ishchanlik obro‘sini hurmat qilishi, bolalarni Vatanga muhabbat, mehnatga, 
o‘z xalqining milliy, tarixiy va madaniy qadriyatlariga, shuningdek, umuminsoniy qadriyatlarga hurmat ruhida 
hamda atrof-muhitga ehtiyotkorona munosabatda bo‘lish ruhida tarbiyalashi, oilada bolaning har tomonlama 
rivojlanishi, ta’lim va tarbiya olishi uchun zarur shart-sharoitlarni ta’minlashi shart. Bolaning qonuniy vakillari 
zimmasida qonunchilikka muvofiq boshqa majburiyatlar ham bo‘lishi mumkin.[2]

TADQIQOT METODOLOGIYASI
Yuqorida keltirilgan qonun hujjatlaridan ma’lum bo‘ladiki, ota-onalarning farzandlari tarbiyasi borasidagi 

qonuniy majburiyatlari maktabgacha ta’lim tizimidagi pedagogik jarayonlar bilan uzviy bog‘liqdir. Quyida maktab­
gacha ta’lim tizimi rivojlangan ayrim mamlakatlarda maktabgacha ta’lim tashkiloti va oila hamkorligining ijtimoiy 
hamda pedagogik imkoniyatlari ko‘rib chiqiladi. Maktabgacha ta’lim tashkiloti va oila hamkorligi rivojlangan 
davlatlarda nafaqat pedagogik, balki ijtimoiy tizim sifatida ham muhim ahamiyat kasb etib, bolaning har tomon­
lama rivojlanishi, ijtimoiylashuvi va ta’lim sifatini oshirishning asosiy omillaridan biri sifatida namoyon bo‘ladi.

Shvetsiyada maktabgacha ta’lim tizimi yuqori darajada rivojlangan bo‘lib, u  “förskola”  (MTT) shaklida 
tashkil etiladi va davlat tomonidan qat’iy tartibga solinadi. Ushbu tizim Swedish National Agency for Educa­
tion tomonidan ishlab chiqilgan o‘quv dasturi asosida faoliyat yuritadi. Shvetsiya tajribasining eng muhim jihati 
maktabgacha ta’lim tashkiloti va oila o‘rtasidagi hamkorlikning tizimli va majburiy tarzda yo‘lga qo‘yilganligidir. 
Bu yerda ota-onalar ta’lim jarayonining faol ishtirokchisi sifatida qaraladi hamda pedagoglar bilan teng huquqli 
hamkorlikda bolalarning rivojlanishiga hissa qo‘shadi.[1]

TAHLIL VA NATIJALAR
Har bir bola uchun individual rivojlanish yondashuvi qo‘llanilib, uning ta’limiy ehtiyojlari ota-onalar bilan 

birgalikda aniqlanadi. Pedagoglar muntazam ravishda ota-onalar bilan uchrashuvlar o‘tkazib, bolalarning rivoj­
lanishi, qiziqishlari va muammolarini muhokama qiladilar. Shu bilan birga, ota-onalar ta’lim jarayonini baho­
lashda ham ishtirok etadilar, bu esa tizimda ochiqlik va shaffoflikni ta’minlaydi. Zamonaviy texnologiyalar orqali 
ota-onalar bilan doimiy aloqa yo‘lga qo‘yilgan bo‘lib, bu hamkorlikning samaradorligini oshiradi.

Umuman olganda, Shvetsiya maktabgacha ta’lim tizimi oila va ta’lim tashkiloti o‘rtasidagi uzviy bog‘liqlikni 
ta’minlash orqali bolalarning har tomonlama rivojlanishiga xizmat qiladi.[2] Masalan, Shvetsiyadagi bir maktab­
gacha ta’lim tashkilotida bola yangi o‘quv yilini boshlaganda pedagoglar va ota-onalar ishtirokida “rivojlanish 
suhbatlari” o‘tkaziladi. Ushbu jarayonda bola haqida quyidagi ma’lumotlar birgalikda muhokama qilinadi:

•	 bolaning qiziqishlari (masalan, rasm chizishga bo‘lgan qiziqishi);

•	 xulq-atvori va ijtimoiy moslashuvi;

•	 rivojlantirilishi zarur bo‘lgan ko‘nikmalar.

Shundan so‘ng pedagog va ota-ona hamkorlikda bolaning individual rivojlanish yo‘lini belgilaydi. Masalan, 
agar bola rasm chizishga qiziqsa, bog‘chada unga ko‘proq ijodiy mashg‘ulotlar tashkil etiladi, ota-onaga esa 
uyda ushbu faoliyatni davom ettirish tavsiya etiladi.

Finlyandiyada maktabgacha ta’lim tizimi yuqori sifat, tenglik va individuallashtirish tamoyillariga asosla­
nadi hamda davlat tomonidan markazlashgan holda tartibga solinadi. Ushbu tizim Finnish National Agency 
for Educationtomonidan ishlab chiqilgan “Early Childhood Education and Care (ECEC) National Core Curric­
ulum” (“Erta bolalik ta’limi va parvarishi bo‘yicha milliy asosiy o‘quv dasturi”) asosida amalga oshiriladi. Finly­
andiya modelining asosiy xususiyati  “oila markazli yondashuv” bo‘lib, bunda ota-onalar bola rivojlanishining 
muhim subyekti sifatida qaraladilar. Har bir bola uchun individual rivojlanish rejasi (ECEC Plan) ota-onalar 
bilan hamkorlikda tuziladi va bu jarayonda bolaning ehtiyojlari, qiziqishlari hamda rivojlanish darajasi hisobga 
olinadi [3].

Shuningdek, pedagoglar va ota-onalar o‘rtasida muntazam muloqot yo‘lga qo‘yilgan bo‘lib, rivojlanish 
suhbatlari orqali bolaning yutuqlari va muammolari birgalikda tahlil qilinadi. Finlyandiyada  “educare” modeli 
asosida ta’lim, tarbiya va parvarish integratsiyasi ta’minlanadi, bu esa bola rivojlanishining uzluksizligini kafolat­
laydi. Bundan tashqari, ota-onalarga pedagogik maslahatlar berish, raqamli platformalar orqali aloqa qilish kabi 
shakllar hamkorlik samaradorligini oshiradi. Umuman olganda, Finlyandiya tajribasi maktabgacha ta’lim tash­
kiloti va oila o‘rtasidagi hamkorlikni tizimli tashkil etish orqali bolalarning har tomonlama rivojlanishiga erishish 
mumkinligini ko‘rsatadi.

AQShda maktabgacha ta’lim tizimi federal va shtat darajasida boshqarilib, unda oila bilan hamkorlik muhim 
pedagogik tamoyil sifatida qaraladi. Ayniqsa, Head Start Program doirasida ota-onalarni ta’lim jarayoniga faol 
jalb etish ustuvor vazifa hisoblanadi. Mazkur dastur kam ta’minlangan oilalar farzandlariga nafaqat ta’lim, balki 
ijtimoiy, psixologik va sog‘liqni saqlash xizmatlarini ham taqdim etadi. AQSh modelining asosiy xususiyati “family 
engagement”  (oila bilan hamkorlik) konsepsiyasiga asoslangan bo‘lib, bunda ota-onalar ta’lim jarayonining 
teng huquqli ishtirokchisi sifatida qaraladilar.[4]

Pedagoglar ota-onalar bilan muntazam muloqot o‘rnatadi, uyga tashriflar tashkil etadi hamda ota-onalarga 
bolaning rivojlanishini qo‘llab-quvvatlash bo‘yicha amaliy tavsiyalar beradi. Shu bilan birga, ota-onalar ta’lim 
muassasasidagi qarorlar qabul qilish jarayonlarida ham ishtirok etib, “Parent Committee” kabi tuzilmalar orqali 
bog‘cha faoliyatini baholashda qatnashadilar. Bu esa ta’lim jarayonining ochiqligi va samaradorligini oshiradi.

Umuman olganda, AQSh tajribasi maktabgacha ta’lim tizimida oila bilan hamkorlikni kuchaytirish orqali 
bolalarning har tomonlama rivojlanishini ta’minlash mumkinligini ko‘rsatadi. Turkiyada maktabgacha ta’lim 
tizimi davlat tomonidan boshqarilib, “Ministry of National Education” (Turkiya Respublikasi Milliy ta’lim vazirligi) 
tomonidan ishlab chiqilgan  “Okul Öncesi Eğitim Programı”  (“Maktabgacha ta’lim dasturi”) asosida amalga 
oshiriladi. Ushbu tizimda oila bilan hamkorlik “aile katılımı” (oila ishtiroki) konsepsiyasi asosida tashkil etilib, 
ota-onalarni ta’lim jarayonining faol ishtirokchisiga aylantirish muhim vazifa hisoblanadi. Mazkur yondashuvga 
ko‘ra, ota-onalar bolalarning rivojlanish jarayonida pedagoglar bilan hamkorlikda ishtirok etadilar, ularning qizi­
qishlari, ehtiyojlari va rivojlanish darajasi birgalikda tahlil qilinadi.[5]

Shuningdek, maktabgacha ta’lim muassasalarida ota-onalar uchun seminarlar, treninglar va maslahatlar 
tashkil etilib, ularning pedagogik savodxonligini oshirishga alohida e’tibor qaratiladi. Pedagoglar ota-onalar 
bilan muntazam muloqot o‘rnatib, bolaning rivojlanishi haqida doimiy axborot almashadilar, ayrim hollarda uyga 
tashriflar ham amalga oshiriladi. Bundan tashqari, yozma va raqamli aloqa vositalari orqali hamkorlik mustah­
kamlanadi. Umuman olganda, Turkiya tajribasi maktabgacha ta’lim tashkiloti va oila o‘rtasidagi hamkorlikni 
tizimli yo‘lga qo‘yish orqali bolalarning har tomonlama rivojlanishini ta’minlash mumkinligini ko‘rsatadi.

1-jadval: Keltirilgan davlatlar maktabgacha va oila hamkorligining qiyosiy tahlili
№ Mamlakat Hamkorlik shakli Kuchli jihati O‘ziga xosligi
1 Shvetsiya Individual yondashuv Ota-onalar baholashda ishtirok etadi Majburiy tizim
2 Finlyandiya Oila markazli model Uzluksizlik “Educare” modeli
3 AQSh Family engagement Ijtimoiy integratsiya Home visiting
4 Turkiya Aile katılımı Faol jalb qilish Trening tizimi

Yuqorida ko‘rib chiqilgan ta’lim samaradorligi yuqori bo‘lgan mamlakatlarda maktabgacha ta’lim tashki­
loti va oila o‘rtasidagi hamkorlik tizimli yo‘lga qo‘yilgan bo‘lib, muhim ijtimoiy-pedagogik jarayon sifatida e’tirof 
etiladi. Shuningdek, ota-onalarning ta’lim jarayonining faol ishtirokchisiga aylanganligi, innovatsion texnologi­
yalar yordamida hamkorlikning yanada kuchaytirilganligi hamda pedagoglarning ota-onalar bilan muntazam 
hamkorlik olib borib, ularni ta’lim-tarbiya jarayonining faol ishtirokchisiga aylantirishda samarali metodlardan 
foydalanayotganligi maktabgacha ta’lim tizimida ijobiy natijalarni bermoqda. Xorijiy tajribalar tahlili shuni ko‘rsa­
tadiki, maktabgacha ta’lim tashkiloti va oila o‘rtasidagi hamkorlikni tizimli tashkil etish bolaning har tomonlama 
rivojlanishida muhim omillardan biri hisoblanadi. Shu bois, pedagoglarning kasbiy kompetensiyalarini oshirish, 
ota-onalar bilan ishlashning zamonaviy metod va shakllarini joriy etish hamda hamkorlik mexanizmlarini tako­
millashtirish zarur.

XULOSA
Fikrimizcha, maktabgacha ta’lim tashkiloti va oila o‘rtasida samarali hamkorlikni tashkil etish, avvalo, 

pedagog-tarbiyachilarning mazkur jarayonning mohiyati hamda ijtimoiy-pedagogik ahamiyatini chuqur anglab 
yetishidan boshlanadi. Shu bilan birga, pedagoglar ota-onalar bilan ishlashning zamonaviy metod va shakllarini 
puxta egallab, ularni amaliyotga izchil tatbiq etishlari muhim ahamiyat kasb etadi.

Keyingi bosqichda esa ota-onalarga ham hamkorlikning mazmun-mohiyati tizimli ravishda tushuntirilib, 
ularning ta’lim-tarbiya jarayonidagi faol ishtiroki rag‘batlantirib borilishi zarur. Bunday yondashuv natijasida 
ta’lim jarayonining barcha subyektlari o‘rtasida hamkorlik madaniyati shakllanib, har ikki tomonning mas’uliyati 
va faolligi ortadi. Natijada tarbiyalanuvchilarning har tomonlama rivojlanishi jadallashadi, ularning ijtimoiylashuv 
jarayoni samarali kechadi hamda maktabgacha ta’limning umumiy sifati sezilarli darajada oshadi.

Foydalanilgan adabiyotlar ro‘yxati:
1.	 Saidova, B. N. Oilaviy va axloqiy qadriyatlarni tarbiyalashda oila va maktab hamkorligi – pedagogik muammo // Mak­

tabgacha va maktab ta’limi jurnali. – Toshkent, 2025-yil. – № 1. – B. 119–121.
2.	 Swedish National Agency for Education. Curriculum for the Preschool Lpfö 18. Stockholm, 2018.
3.	 OECD. Starting Strong 2017: Key OECD Indicators on Early Childhood Education and Care. Paris, 2017.
4.	 Finnish National Agency for Education. National Core Curriculum for Early Childhood Education and Care. Helsinki, 

2018.
5.	 Head Start Program. Head Start Program Performance Standards. Washington, DC, 2016.
6.	 Ministry of National Education (Turkey). Okul Öncesi Eğitim Programı. Ankara, 2013.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

514

2026-yil, avgust, 8(1)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.03

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

515

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, avgust, 8(1)-son

2026. №8(1)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


